
 
ᑕᒑᖅ ᑰᓕ  
ᒐᕙᒪᒃᑯᑦ ᑲᑎᒪᕝᕕᖓᓂ ᓯᕗᓕᐅᖅᑎ 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 
ᒥᓂᔅᑕ ᑲᒪᒋᔭᓕᒃ ᐃᓪᓗᑦᓴᖃᙱᑦᑐᓕᕆᓂᕐᒧᑦ 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
 

 

ᑕᒑᖅ ᑰᓕ ᐃᓅᓚᐅᖅᓯᒪᔪᖅ ᓄᓇᓕᕋᓛᕐᒥ ᓴᓪᓕᕐᒥ, ᓄᓇᕗᑦ.  
 

ᑕᒑᖅ ᓴᖅᑭᑦᑎᕐᖓᓚᐅᖅᓯᒪᔪᖅ ᓯᕗᓪᓕᖅᐹᖑᓪᓗᓂᓗ ᐊᖓᔪᖅᑳᕆᔭᐅᓚᐅᖅᓯᒪᓪᓗᓂ ᐃᓄᐃᑦ 
ᑕᐱᕆᒃᓴᒃᑯᓐᓄᑦ ᑲᓇᑕᒥ. 
 

ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓚᐅᖅᓯᒪᔪᖅ 1979-ᒥᑦ 1987-ᒧᑦ.  ᑕᐃᒃᑯᓇᓂ ᒪᓕᒐᓕᐅᖅᑎᐅᓪᓗᓂ, 
ᐊᑕᐅᓯᐅᓐᖏᑦᑐᓂ ᒥᓂᔅᑕᖃᕐᕕᖃᓚᐅᖅᓯᒪᔪᖅ, ᐃᓚᓕᐅᖢᒍ ᐱᕙᓪᓕᐊᔪᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᖃᑕᐅᓪᓗᓂ. 
 

ᒥᔅᑐ ᑰᓕ ᐊᑕᐅᓯᐅᓐᖏᑦᑐᓂ ᐃᖅᑲᓇᐃᔮᖃᖃᑦᑕᖅᓯᒪᖕᒥᔪᖅ ᓇᖕᒥᓂᖅ ᐱᓯᓂᓯᕆᔭᐅᔪᓂ, 
ᐃᓚᓕᐅᖢᒍ ᐊᖓᔪᖅᑳᕆᔭᐅᓚᐅᖅᓯᒪᓪᓗᓂ ᓄᓇᕗᒻᒥ ᐃᒡᓗᓕᐅᖅᑏᑦ ᑯᐊᐳᕇᓴᖏᓐᓄᑦ. 
 

ᕕᕗᐊᕆ 2004-ᒥ ᓄᓇᕗᒻᒥ ᓂᕈᐊᕐᓂᕐᔪᐊᖅᑕᖃᖅᑎᓪᓗᒍ, ᒥᔅᑐ ᑰᓕ ᐃᓕᑲᐅᑎᒋᓚᐅᖅᓯᒪᔪᖅ 
ᑭᒡᒐᖅᑐᐃᓂᐊᖅᖢᓂ ᑲᖏᖅᖠᓂᐅᑉ ᐅᐊᖕᓇᖓᓂᒃ ᑐᒡᓕᐊᓂ ᒪᓕᒐᓕᐅᖅᑎᓂ.  
ᐃᓕᑲᐅᑎᒋᒃᑲᓐᓂᓚᐅᕐᒥᔪᖅ ᐊᒃᑑᐸ 2008-ᒥ ᓂᕈᐊᕐᓂᕐᔪᐊᖅᑕᖃᓕᕐᒥᖕᒪᑦ. 
 

ᓄᓇᕗᒻᒥ ᑐᒡᓕᐊᓂ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ, ᒥᔅᑐ ᑰᓕ ᐃᒃᓯᕙᐅᑕᕆᔭᐅᓚᐅᖅᑐᖅ 
ᐱᖁᑎᕐᔪᐊᓕᕆᓂᕐᒧᑦ, ᐃᒡᓗᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ.  
ᑲᑎᒪᔨᐅᖃᑕᐅᓚᐅᕐᒥᔪᖅ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᖏᓐᓄᑦ, 
ᒪᓕᒐᐃᑦ, ᐱᕙᓪᓕᐊᔾᔪᓰᑦ ᐊᒻᒪᓗ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᑲᑎᒪᔨᓕᕆᔨᒃᑯᑦ 
ᑲᑎᒪᔨᖏᓐᓄᑦ. 
 

ᐅᑐᐱᕆ 27, 2008-ᖑᑎᓪᓗᒍ ᒥᔅᑕ ᑰᓕ ᑎᓕᔭᐅᓚᐅᖅᓯᒪᔪᖅ ᒥᓂᔅᑕᙳᖅᑎᑕᐅᓪᓗᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᒥᓂᔅᑕᐅᓪᓗᓂ ᑲᒪᒋᔭᒃᓴᖃᖅᑎᑕᐅᓪᓗᓂ 
ᐃᒡᓗᕐᔪᐊᓂ ᐊᑭᓕᖅᓱᕆᐊᖃᖅᐸᒃᑐᓄᑦ ᕿᒥᕐᕈᔨᓄᑦ ᑲᑎᒪᔨᓄᑦ, ᒥᓂᔅᑕᐅᓪᓗᓂ ᑲᒪᒋᔭᒃᓴᖃᖅᑎᑕᐅᓪᓗᓂ 
ᐃᖅᑲᓇᐃᔭᖅᑏᑦ ᖁᐊᖅᓵᕐᓇᖅᑐᒦᑎᑕᐅᕙᙱᓐᓂᖏᓐᓄᑦ ᐊᑭᓖᔭᕆᐊᖃᓕᖅᐸᖕᓂᕐᒧᓪᓗ ᑲᒥᓴᒋᔭᐅᔪᒧᑦ 
ᓯᑎᐱᕆ 15, 2010-ᖑᓕᖅᑎᓪᓗᒍᓗ ᒥᔅᑕ ᑕᒑᖅ ᑎᓕᔭᐅᒃᑲᓐᓂᓚᐅᖅᐳᖅ ᒥᓂᔅᑕᐅᒃᑲᓐᓂᕐᓂᐊᖅᖢᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓗᓕᕆᔨᒃᑯᓐᓄᓪᓗ, ᒥᓂᔅᑕᐅᓪᓗᓂ ᑲᒪᒋᔭᒃᓴᖃᖅᑎᑕᐅᓪᓗᓂ ᓄᓇᕗᒻᒥ 
ᐃᒡᓗᓕᕆᓂᕐᒧᑦ, ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᐊᖏᕐᕋᖃᙱᑦᑐᓕᕆᓂᕐᒧᑦ, ᐊᒻᒪᓗᑦᑕᐅᖅ ᒐᕙᒪᒃᑯᑦ 
ᐃᒡᓗᕐᔪᐊᖁᑖᓂ ᓯᕗᓕᖅᑎᒋᔭᐅᓪᓗᓂ. 
 

1998-ᖑᑎᓪᓗᒍ, ᒥᔅᑐ ᑰᓕ ᐃᓕᓴᕆᔭᐅᔾᔪᑎᑖᓚᐅᖅᓯᒪᔪᖅ ᓄᓇᖃᖅᑳᖅᓯᒪᔪᑦ ᐃᓅᓯᓕᒫᕐᒥᓂ 
ᐃᑲᔪᕋᓱᐃᓐᓇᕐᓂᖓᓄᑦ ᐱᓯᓂᓯᖃᖅᑎᐅᔪᓂᒃ.  ᐊᒃᑑᐸ 24, 2003-ᒥ, ᒥᔅᑐ ᑰᓕ ᑲᓇᑕᒥ 
ᖁᑦᑎᖕᓂᖅᐹᒥᒃ ᐃᓕᓴᕆᔭᐅᔾᔪᑎᑖᓚᐅᖅᓯᒪᖕᒥᔪᖅ. 
 
 
ᓂᕈᐊᖅᑕᐅᓯᒪᕕᖓᓂ ᐊᓪᓚᕝᕕᖓ  
ᑎᑎᖅᑲᓂᐊᕐᕕᒃᑯᑦ 874 
ᑲᖏᕐᖠᓂᖅ, ᓄᓇᕗᑦ X0C 0G0  
ᐅᖄᓚᐅᑎᖓ: 867-857-4900 
ᓱᑲᑦᑐᒃᑯᑦ:: 867-857-4981 

